
Hayagriva Panchakam

ಹಯಗ್ರೀವಪಂಚಕಂ

ಲಸಾಶಯ ರಸಾಶಯಾ ಪರಿಸರಂತಮಕ್ಷೈರ್ಹಯೈಃ
ಕುಮೇಧಸಿ ಕುಮೇಧಸಿ ಸ್ಥಿರತಯಾ ನಿಬದ್ಧಂ ಸದಾ .

ಖರಸ್ವನಖರಸ್ವನೈಃ ಪರಪುಮರ್ಥನೋತ್ಥೈರ್ಮಿತಂ
ಮನೋರಥಮನೋರಥಪ್ರತಿನಿಧಿಂ ಬಿಭಾರ್ಮಿ ಪ್ರಭೋ .. 1..

ಮಹಂ ಬಹು ಮಹಂ ಬಹು ಪ್ರಕಟಮೇವ ಕೃತ್ವಾ ರಹಃ
ಸಮೇತ್ಯ ಹಿ ಸಮೇತ್ಯ ಹಿ ತ್ವಿಡುದರಂ ಪಿಬಾಮ್ಯಚ್ಯುತ .

ನರಪ್ರಿಯ ನರಪ್ರಿಯಂ ವಿರಚಯಾಮಿ ನೂನಂ ಪ್ರಭೋ
ನ ತೇ ಸ್ಥಿರನತೇ ಸ್ಥಿರಪ್ರಿಯಮಹೋ ಕದಾಽಪ್ಯಾಚರಂ .. 2..

ನಮಸ್ತವ ನಮಸ್ತವಪ್ರಿಯಪುರಘ್ನ ದೀನಸ್ಯ ಮೇ
ಮನೋಹರ ಮನೋಹರಾಚ್ಯುತಪದಾಂಬುಜೇ ಸ್ಥಾಪಯ .

ಹೃಷೀಕಪ ಹೃಷೀಕಪಾಲಕ ಮುಕುಂದ ತೈಸ್ಸನ್ನತೈಃ
ಸಹಾಖಿಲಸಹಾಖಿಲಾವಪ ನ ಮುಂಚ ಮಾಮಾಶ್ರಿತಂ .. 3..

ಮತಾಂ ಸ್ತುತಿಮತಾಂ ಸ್ತುತಿಂ ತುರಗವಕ್ತ್ರ ತುಭ್ಯಂ ನಮೋ
ದಿಶಾಂತರ ದಿಶಾಂತರಸ್ಫುರಿತಚಾರುಮೂರ್ತೇಸ್ತವ .

ಸುದಾಮವಸುದಾಮವತ್ಪರಿಸರದ್ಧಿಯೋ ಮೇಽನ್ವಹಂ
ಪದಾಂಬುಜ ಪದಾಂಬುಜಾಭ್ಯುದಯಪೂತಲೋಕತ್ರಯ .. 4..

ವಿಷೋಪಮವಿಷೋಪಮೈರ್ವಿಷಯರಾಶಿಭಿರ್ವಂಚಿತಂ
ಸದಾಸುರಸದಾಸುರಪ್ರಿಯಜಿಗಘೃಕ್ಷಯಾಂಧಾಯಿತಂ .

ಭವಜ್ಜನಭವಜ್ಜ್ನಾಂತರಕೃತಾರ್ತಿಮೂಲಘ್ನ ಮಾಂ
ಹಯಾನನ ಹಯಾನನಾರ್ದನ ನ ಮುಂಚ ಭಕ್ತಂ ತವ .. 5..

ಹಯಾಸ್ಯ್ನುತಿಪಂಚಕಂ ಭವಜವೇದನಾವಂಚಕಂ
ವಿರಕ್ತಿಮತಿಶಾಧಕಂ ವಿಮಲವೃತ್ತಿಸಂಶೋಧಕಂ .

ದಶಪ್ರಮತಿಸನ್ನತಿಸ್ತುತಿರತೇನ ಕರ್ಮಂದಿನಾ
ಮುಕೂಂದಮನನಾರ್ಥಿನಾ ವ್ಯರಚಿ ವಾದಿರಾಜೇನ ಹಿ .. 6..

ಇತಿ ಶ್ರೀಮದ್ವಾದಿರಾಜಪೂಜ್ಯಚರಣವಿರಚಿತಂ
ಹಯಗ್ರೀವಪಂಚಕಂ ಸಮಾಪ್ತಂ .

ಹಯಗ್ರೀವಪಂಚಕಂ

ಭಾರತೀರಮಣಮುಖ್ಯಪ್ರಾಣಾಂತರ್ಗತ ಶ್ರೀಕೃಷ್ಣಾರ್ಪಣಮಸ್ತು .

